
 2010eko INTERNET EGUNAREN AURKEZPENA
NOTA DE PRENSA – PRENTSA OHARRA
( Ekitaldia gaur, ostirala, izan da, 11:00etan, Eibarko udaletxean
( Maiatzaren 14tik 17ra izango da Eibarko Astelena pilotalekuan
2010eko maiatzaren 7a.- 2010eko Internet Eguna 11:00etan, Eibarko udaletxean, aurkeztu da hedabideen aurrean. Herriko alkate Miguel de los Toyosek gainerako hizlariei eskerrak eman dizkie, bertaratzeagatik:
- Xabier Sabalza, Eusko Jaurlaritzako Berrikuntza eta Informazio Gizartearen zuzendaria
- Ángel Irastorza, Gipuzkoako Foru Aldundiko Informazio Gizartearen eta Sistemen zuzendari nagusia
- David Juanmartiñena, Internet&Euskadi elkarteko presidenteordea 
Ospakizuna maiatzaren 14tik 17ra izango da Eibarko Astelena pilotalekuan. Alkateak adierazi duenez, “zailtasunen bat izan den arren, borondate handiz ari gara eta gure helburua teknologia berriak gizartera hurbiltzea da, zulo digitala desagerrarazte aldera”.

Xede horrekin bat etorri da Internet&Euskadi Elkarteko presidenteorde David Juanmartiñena. Honek zehaztu duenez, “Internet Eguna hiri handietatik kanpo atera nahi da, beti galdetu ohi baita zer gertatzen den herrietan teknologia berriekin”.

Bestalde, Ángel Irastorzak nabarmendu du Internet eta informazioaren teknologia berriak oso garrantzitsuak direla bertako enpresen lehiakortasunerako eta bertako biztanleen ongizaterako. Eta futbolarekin konparazioa eginda, aipatu du “Europako ligako taularen erdialdean gaudela, inorena ez den lurrean, Herbehereekin, Danimarkarekin edo herrialde eskandinaviarrekin alderatuta, horiek Europan nagusi baitira teknologia berrien erabileran”.
Eusko Jaurlaritzako Berrikuntza eta Informazio Gizartearen zuzendari Xabier Sabalzak uste du, “ondo eginez gero, gizarte zorioneko eta kohesionatuagoa lor dezakegula. Ezin dugu teknologia berrien aukera galdu. Aukera horri heldu behar diogu eta, Ángelek dioen bezala, aurrealdean egon behar dugu”.
Horiek guztiek aho batez onartu dute ospakizuna garrantzitsua dela biztanleei Interneten eta teknologia berrien erabilerak modu atseginean ezagutarazi eta irakasteko, eta guztiak parte hartzera animatu dituzte.
Informazio gehiago nahi izanez gero: www.ieguna.net
Internet Eguna 2010 prentsa dosierra deskargatu

